
Í dag eru sjey ár síðani, at ísr­
aelsi forsætisráðharrin, Ariel 
Sharon, fekk ein blóðtøpp í 
heilan, og síðani hevur hann 
ligið í koma.

Kendi ísraelski politikarin 
fyllir 85 ár 27. februar. Hann 
er av pólsk-týskari ætt í faðir­
ætt og russiskari í móðurætt. 
Hann var við í stríðnum um at 
skipa ísraelska statin frá 1945 
til 1948, og vinnur seg støðugt 
fram sum herleiðari. Hann 
var eitt nú brigadugeneralur 
í Seksdagakrígnum í 1967.

Hann fer seinni upp í pol­

itikk og verður leiðandi lim­
ur í Likud í 1972. Verður aftur 
innkallaður til Yom Kippur-
kríggið í 1973. Verður valdur í 
tjóðartingið Knesset í 1973 til 
74. Trygdarráðgevi fyri Yitzak 
Rabin, forsætisráðharra í 
1974-76. Afturvaldur í Knesset 
í 1977. Verjumálaráðharri hjá 
Menachem Begin í 1981-84. 
Og tað var sum verjumála­
ráðharri, at hann stóð fyri ís­
raelska álopinum á Libanon 
í juni í 1982, eitt stríð, sum 
skapti ósemju millum ísra­
elsfólk.

Sharon kom rættiliga í 
meldurin av hesum álopi, 
sum kostaði nógvum hundr­
að ísraelskum hermonnum 
lívið. Serliga fekk hann trup­
ulleikar av, at kristnar mili­
tsur fóru inní palestinsku 
flóttalegur Sabra og Shatila 

í Beirut. Her neyðtóku og 
drupu teir í 40 tímar 

palestinskar 
k v i n n u r , 
børn og 
eldur – tal­
ið av deyð­
um varð 
mett til 

at liggja 
o m a n 
fyri 800. 
Í s r a e l ­
sku her­

liðini vóru 200 metrar frá 
legunum, men gjørdu einki.

Knesset koyrdi árið eftir 
Sharon frá sum verjumála­
ráðharra. Sambært Benny 
Begin, sum er sonur Mena­
chim Begin, var hetta bein­
leiðis orsøkin til, at Mena­
chim Begin í 1984 tók øll á 
bóli og legði frá sær – og livdi 
restina av lívinum í tung­
lyndi.

Men Sharon vann seg 
framaftur í politikki og 
gjørdist í 1999 formaður í 
Likud. Hann vann stórsigur 
áv alinum í 2001. Hann hevði 
ætlanir um at ísraelska aftur­
tøku úr Gazageiranum, men 
egni flokkur hansara var 
ímóti. Men hann fekk meir­
iluta fyri ætlanini eftir at 
hava koyrt nakrar ráðharrar 
–  og í 2004 kom Arbeiðara­
flokkurin við Shimon Peres 
í stjórnina.

Sharon fór úr Likudflokk­
inum í 2005 og stovnaði 
nýggja flokkin Kadima. Men 
18. desember í 2005 var hann 
innlagdur á sjúkrahús við 
einum minni blóðtøppi. Var 
tó útskrivaður tveir dagar 
seinni. Men 4. januar varð 
hann aftur raktur av einum 
umfatandi blóðtøppi í heil­
anum, og síðani tá hevur 
hann ligið í koma.

Við árslok kundu vit aftur kjósa 
ein toppskorara í tinginum, sum 
fekk ivasama heiðurin at vera tann 
tingmaður, sum møtir ringast upp. 
Hesaferð var talan um Kristin Mich­
elsen úr Javnaðarflokkinum. Krist­
in Michelsen er nýggjur í landspoli­
tikki, hann varð valdur fyrstu ferð á 
løgtingsvalinum 29. oktober í 2011.

Men hann er ikki óroyndur í poli­
tikki. Hann hevur sitið í býráðnum 
á Tvøroyri í fleiri valskeið og sum 
borgarstjóri seinastu árini.

Hóast orsøkir kunnu verða fleiri 
hjá tingfólki fyri ikki at møta á ting­
fundi, so stingur tað serliga í eyguni, 
at Kristin Michelsen hevur møtt so 
illa upp, at hann hevur verið burtur 
16 av 42 tingfundum. Við útvarpið 

segði hann, at ferðasambandið er 
so vánaligt millum Suðuroynna 
og Havnina. Men hetta man vera 
ein sannleiki við modifikatiónum, 
tí allarhelst er tað trupult at røkja 
tvey fulltíðar almenn størv sum 
tingmannastarv og borgarstjóra­
starv á Tvøroyri.

Men tað er einki ólógligt ella 
óregluligt í tí, at ein borgarstjóri er 
valdur á ting. Hetta er ein demo­
kratiskur rættur. Men tá tað ligg­
ur so illa fyri at møta til arbeiðis í 
løgtinginum, so er hetta ein trupul­
leiki, sum er størri enn ein trupul­
leiki hjá Kristini Michelsen. Hetta 
verður til ein trupulleika hjá Javn­
aðarflokkinum, hvørs formaður er 
ein av teimum eksemplarisku 11 

tingfólkunum, sum ongan tingfund 
hava forsømt.

Vit eiga eisini at seta spurningin, 
um tað er rætt, at Føroya hægst 
lønti politikari fer soleiðis við tí 
áliti, sum veljarin hevur givið hon­
um.

Men Kristin Michelsen er ikki 
tann einasti borgarstjórin, sum sit­
ur á tingi. Har eru í skrivandi stund 
eru fýra aðrir borgarstjórar í løg­
tinginum. Ein teirra, Jógvan Skor­
heim, leggur tingsessin frá sær á 
næsta fundi. Ein triðji, Rósa Samu­
elsen, hevur júst tikið við sum borg­
arstjóri, og Brandur Sandoy á Sandi 
og Gerhard Lognberg í Skopun 
halda fram sum borgarstjórar.

Politikarar hava kanska serligar 

trupulleikar við at lata onnur fólk 
sleppa framat. Men allir politikarar 
hava varafólk, sum heldur enn fegin 
taka við sessinum, um tað so bara er 

fyri nakrar dagar. Okkurt bendir tó 
á, at summi tingfólk himprast við at 
lata næsta fólk sleppa framat.

Men tú fært ikki verið heilur all­
astaðni. Tí má ein maður sum Krist­
in Michelsen viðhvørt velja, hvar 
hann vil vera: Á tingi ella í býráð.

Men flokkurin eigur at hava 
hægri mál við sínum tingsessum, at 
hvør sessur eigur at verða umsitin 
við virðing fyri tí álitið, sum veljarin 
hevur givið flokkinum.

Tað álit hevur Javnaðarflokkurin 
ikki livað upp til í hesum føri.

Javnaðarflokkurin má seta 
sær hægri mál við tingsessunum

Í februar mánaði verður 
farið undir avgerandi dyst­
irnar í heimsins størstu fót­
bóltskapping, Champions 
League.

Bólkaspælið varð spælt 
liðugt fyri jól, og nú eru 16 
tey sterkastu liðini eftir í 
kappingini, og tey hittast í 
cup-dystum tað, sum eftir 
er av kappingini.

Lutakast hevur verið 
til 1/8 finalurnar, og størsti 
dysturin verður uttan iva 
uppgerðin millum sponsku 
og ensku risarnar Real Ma­
drid og Manchester United 
– tvey av mest sigursvandu 
feløgunum í Europa, sum 
manna síni lið við nøkrum 
av heimsins bestu spælar­

um.
Real Madrid hevur spæl­

arar sum Ronaldo, Øtzil, 
Bezema og Modric. Man­
chester United hevur spæl­
arar sum Rooney, van Per­
sie, Carrick og Valencia. 

Vikublaðið og Rás2 skipa 
nú fyri kapping, har vinn­
ingurin er ein ferð fyri tvey 
fólk til brakið millum Real 
Madrid og Manchester Un­
ited í Madrid 13. februar. Í 
vinninginum er flogferð 
aftur og fram, gistingar í 
Keypmannahavn og Madrid 
og atgongumerki til dystin. 

Aðrastaðni í blaðnum 
ber til at lesa meira um 
kappingina, og hvussu tað 
ber til at luttaka í henni.

Vinn fótbóltsferð 
til Madrid

Liva ikki upp til álitið

Sharon ligið í sjey ár í koma

Leoland­
ið – finst 
nakað ann­
aðhvørt?
Tórbjørn Jacobsen

»Gev 
okkum í 
dag...«
Tóra við keldu
Eygamálið á síðu 14

Hugskot og viðmerkingar – send sms til 225000


